
PROSJEKTPLAN/ENGAGEMENT LETTER – Vurdering av ordning for finansiering av 

spesialundervisning i friskular 

 

I samsvar med vedtak i kontrollutvalet 17. desember 2018, har Deloitte utarbeidd ein prosjektplan for 

vurdering av Hordaland fylkeskommune si ordning for finansiering av spesialundervisning i friskular.  

 

Deloitte si rapportering i samband med oppdraget vil ha form som eit notat/memo.  

 

Føremål og problemstillingar for oppdraget 

Føremålet med oppdraget er å vurdere Hordaland fylkeskommune si ordning for finansiering av 

spesialundervisning i friskular, og følgjande problemstillingar vil bli besvart: 

 

1. Er Hordaland fylkeskommune si ordning for finansiering av spesialundervisning i friskular i 

samsvar med relevant regelverk?  

 

2. I kva grad har andre fylkeskommunar, representert ved Akershus, Rogaland og Trøndelag, 

andre ordningar for finansiering av spesialundervisning i friskular? 

 

 

Ein gjennomgang av relevant regelverk vil liggje til grunn for vurdering av problemstilling nr 1. 

Sentrale moment vil vere om ordninga ivaretek krav om likebehandling, om enkeltelevar sin rett til 

spesialundervisning blir ivareteke, og om modellen som blir nytta for berekning av midlar til 

spesialundervisning er i samsvar med krav i regelverket. 

 

Problemstilling nr. 2 er deskriptiv, og revisjonen vil presentere dei ordningar som føreligg i dei nemnde 

fylkeskommunane, og skildre eventuelle ulikskapar og likskapar med Hordaland fylkeskommune si 

ordning. Ein føresetnad for at dette vil la seg gjere, er at dei aktuelle fylkeskommunane vil dele 

informasjon om sine finansieringsordningar for spesialundervisning i friskular med Deloitte.  

 

 

Metode 

Revisjonen vil gjennomgå aktuell dokumentasjon knytt til fylkeskommunen si finansiering av 

spesialundervisning i friskular. I tillegg vil revisjonen intervjue 1-2 personar i fylkeskommunen som har 

detaljert kunnskap om finansieringsmodellen fylkeskommunen nyttar. Oppsummering av intervju vil bli 

sendt til verifisering, og det er informasjon frå dei verifiserte intervjureferata som vil bli nytta i 

notatet/memoen som vil bli utarbeidd. 

 

Revisjonen vil kontakte Akershus fylkeskommune, Rogaland fylkeskommune og Trøndelag 

fylkeskommune, med førespurnad om å få tilsendt skriftleg informasjon om modellane dei tre 

fylkeskommunane nyttar når det gjeld finansiering av spesialundervisning i friskular. Eventuelle 

avklaringar vil bli gjort per telefon med relevante personar i kvar av dei tre fylkeskommunane. 

Personell 

Prosjektleiar for prosjektet vil vere senior manager Line Margrete Johansen. I tillegg vil teamet bestå 

av senior manager/advokat Hanne P. Gulbrandsen og konsulent Helga Rognstad. Stein Ove Songstad 

vil vere ansvarleg partner på oppdraget.  

 

Pris 

Med utgangspunkt i prosjektet sin art og planen som er lagt for korleis det skal bli gjennomført, er det 

stipulert at det vil ta om lag 125 timar å gjennomføre undersøkinga og utarbeide notatet. Dersom det 

kjem fram problemstillingar som krev ytterlegare undersøkingar utover denne ramma, vil revisjonen ta 

dette opp med kontrollutvalet. Dersom det ikkje er nødvendig å nytte heile ramma for å svare på 

problemstillingane, vil revisjonen heller ikkje fakturere for meir enn faktisk medgått tid. Presentasjon 

av resultatet av våre undersøkingar og vurderingar for kontrollutvalet er inkludert i timeestimatet. 

  

Tidsestimatet inkluderer ikkje førebuing og presentasjon av resultatet av våre undersøkingar og 

vurderingar i fylkestinget. Ein slik presentasjon vil bli fakturert per forbruk, opptil 6 timar.  

 

Levering 

Prosjektet kan startast opp i løpet av siste halvdel av februar 2019 og kan sendast til kontrollutvalet 

ved sekretariatet innan 10. mai 2019, eller etter nærmare avtale. For å kunne gjennomføre oppdraget 

innan denne fristen og med stipulert timebruk, er det ein føresetnad at fylkeskommunen innan dei 

fristar som blir sett stiller nødvendig dokumentasjon tilgjengeleg og at utvalde personar eventuelt 

stiller til og verifiserer intervju.  

 

Fakturering av kostnadene ved prosjektet vil skje i samsvar med avtale mellom Deloitte og Hordaland 

fylkeskommune.  

 

Med venleg helsing 

Deloitte AS 

 

 

 

 

Stein Ove Songstad 

